ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2026 թվականի ապրիլի 15-ի թիվ 2 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԲՄԱՊՁԲ-2026/29
Առողջապահության նախարարության կողմից պետության կարիքների համար անհրաժեշտ համակարգչային տոմոգրաֆիայի սարքերի ձեռքբերման նպատակով կազմակերպված «ՀՀ ԱՆ ԲՄԱՊՁԲ-2026/29» ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 13.04.2026թ. ժամը 14:38 և 14:41 ստացված հարցադումների և դրա վերաբերյալ 15.04.2026թ. տրամադրված պարզաբանումների:
 
Հարցադրում N 1

«Հարգելի գործընկեր,

խնդրում եմ պարզաբանել․
Հարց 1

Առողջապահության նախարարությունը, նախարարության ենթակայությամբ գործող բժշկական կենտրոնները, մարզային բժշկական կենտրոնները նախորդող տարբեր տարիների ընթացքում  իրենց կարիքների համար ունեն հայտարարված գնման ընթացակարգեր, որտեղ առանց կոնկրետ արտադրողի և մոդելի նշելու պատվիրատուն կարողացել է հստակ նկարագրել իր կարիքներին համապատասխանող համակարգչային տոմոգրաֆիկ սարքի տեխնիկական բնութագիր։ Ի՞նչու է ՀՀ ԱՆ-ՀՀ ԱՆ ԲՄԱՊՁԲ-2026/29 գնման ընթացակարգում կիրառվել հղումներ արտադրողի և մոդելի պահանջի տեսքով, արդյոք Պատվիրատուի համար անհնար է պահանջվող սարքերի տեխնիկական բնութագրերի կազմումն առանց հղումներ օգտագործելու։ 

Հորդորում ենք Ձեզ վերանայել նշված մոդելների համակցությունը, չխախտել ՀՀ Գնումների մասին օրենքի պահանջը և հանել սահմանափակումը, ավելացնել «կամ համարժեք» արտահայտությունն` առանց մոդելի սահմանափակման, մրցույթի հիմքում դնելով արդար մրցակցությունը և ունեցած աշխատանքային փորձը ՀՀ-ում, առանց որևիցե առումով որակային շեմն իջեցնելու։ Հակառակ դեպքում տվյալ մրցույթը միայն ձևական բնույթ է կրում։ Մասնավորապես օրենքի 13 հոդված1 5-րդ մասն իմպերատիվ կերպով սահմանում է` գնման առարկայի հատկանիշները չպետք է պահանջ կամ հղում պարունակեն որևէ առևտրային նշանի, ֆիրմային անվանմանը, արտոնագրին, էսքիզին կամ մոդելին, ծագման երկրին կամ կոնկրետ աղբյուրին կամ արտադրողին, բացառությամբ այն դեպքերի, երբ անհնար է գնման առարկայի բնութագրումն առանց դրանց: Հղումներ օգտագործելու դեպքում հատկանիշների բնութագիրը պետք է պարունակի «կամ համարժեք» բառերը:

 Շնորհակալություն:»:
Պարզաբանում N 1 

«Հարգելի գործընկեր:

Ձեր կողմից բարձրացված հարցերը վերաբերվում են ոչ թե հրավերի բովանդակությանը այլ կարիքի ձևավորման սկզբունքներին և մեխանիզմներին և նպատակ չունեն պարզելու և հստակեցնելու հրավերով հաստատված տեխնիկական բնութագրում ներառված չափորոշիչներից որևէ մեկի համար սահմանված պահանջը։ Համաձայն «Գնումների մասին» ՀՀ օրենքի 29-րդ հոդվածի 3-րդ մասի՝ «Պարզաբանում չի տրամադրվում, եթե հարցումը կատարվել է սույն հոդվածով սահմանված ժամկետի խախտմամբ, ինչպես նաև, եթե հարցումը դուրս է հրավերի բովանդակության շրջանակից: Ընդ որում, մասնակիցը գրավոր ծանուցվում է պարզաբանում չտրամադրելու հիմքերի մասին` հարցումը ստանալու օրվան հաջորդող երկու օրացուցային օրվա ընթացքում:»

Միաժամանակ տեղեկացնում ենք, որ ՀՀ կառավարության 2017 թվականի մայիսի 4-ի N526-Ն որոշմամբ հաստատված կարգի 22-րդ կետի պահանջների համաձայն՝ «22. Գնման առարկայի բնութագրերը և մասնակիցներին ներկայացվող որակավորման չափանիշները սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցներ՝ բացառությամբ սույն կարգի 23-րդ կետի 4-րդ ենթակետով նախատեսված հիմքով և նույն կարգի 21-րդ կետի 1-ին ենթակետի «դ» պարբերությամբ նախատեսված՝ պատվիրատուի ղեկավարի հետ համաձայնեցված դեպքերում կատարվող գնումների: Ապրանքների գնման դեպքում հղումներ օգտագործելիս ներկայացվում են որպես համարժեք առաջարկվող ապրանքների ֆիրմային անվանումը, մոդելը և արտադրողը։»:

Հարցադրում N 2

«Հարգելի գործընկեր,Հարց 2

Ի՞նչ չափանիշներով են ընտրվել սույն գնման ընթացակարգի սարքավորումները։ Ի՞նչպես է ստացվում,որ ՀՀ-ում ամենաշատ համակարգչային տոմոգրաֆների տեղադրումներ ու փորձ ունեցող ընկերությունների համար գնման ընթացակարգին մասնակցությունը կամ սահմանափակված է («Դիավանտ» ՍՊ ընկերությունը տեղադրված տոմոգրաֆների և բարեհաջող իրականացրած ծրագրերի քանակի մեծությամբ թվով երկրորդն է) կամ էլ մասնակցությունը կրում է ձևական բնույթ SIEMENS ապրանքանիշի ներկայացուցչի դեպքում), քանի որ ընթացակարգում ընդգրկված  մոդելների պարագայում կոնկրետ արտադրողի կոնկրետ մոդելը (GE Revolution Maxima) ունի չհիմնավորված առավելություն, այն է՝ առավել ցածր դաս, հետևաբար նաև առավել ցածր գին։ 

Վերը նկարագրված հանդիպմանը հրավիրվել էին 4 առաջատար ընկերությունների ներկայացուցիչներ, սակայն հրապարակված հրավերում չկա նշում «Դիավանտ» ՍՊԸ ներկայացրած ոչ մի ապրանքանիշի վերաբերյալ, ո'չ «Canon Medical Systems» և ոչ էլ` «United Imaging»: 

«Դիավանտ ՍՊԸ»-ն, հանդիսանալով բժշկական պատկերավորման սարքավորումների մատակարար և սպասարկող ընկերություն Հայաստանի Հանրապետությունում,ավելի քան 12 տարի ակտիվ գործունեություն է ծավալում համակարգչային տոմոգրաֆիայի ոլորտում։Այս ընթացքում մեր ընկերության կողմից Հայաստանի տարբեր բժշկական հաստատություններում տեղադրվել են և վերջիններիս կողմից բարեհաջող շահագործվում են 25-ից ավել ՀՏ սարքեր, որոնց սպասարկումն ու տեխնիկական աջակցությունն իրականացվում է տեղում՝ մեր ինժեներական թիմի կողմից:Բացի այդ նշված համակարգերի տեղադրման պրոցեսին ակտիվ մասնակցում են «Դիավանտ ՍՊԸ»-ի նախագծման և պլանավորման մասնագետները և կլինիկական կիրառման մասնագետները,որոնք նաև իրականացնում են ուսուցում և ապահովում են համակարգերի և սարքավորումների կարգավորումը և սահուն աշխատանքը: Նշված սարքավորումների անխափան  և բարձրորակ աշխատանքի շնորհիվ «Դիավանտ ՍՊԸ»-ն չի ստացել որևէ բողոք, որևէ դիտողություն դրանց որակի կամ իր մատուցած ծառայությունների վերաբերյալ:Ուստի խնդրում ենք հատկապես պարզաբանել ի՞նչ հիմնավորմամբ չեն ներառվել մեր կողմից ներկայացված «Canon Medical Systems» և «United Imaging» արտադրողների արտադրատեսակները։»:

Պարզաբանում N 2

«Հարգելի գործընկեր

Ձեր կողմից բարձրացված հարցերը վերաբերվում են ոչ թե հրավերի բովանդակությանը այլ կարիգի ձևավորման սկզբունքներին և մեխանիզմներին և նպատակ չունեն պարզելու և հստակեցնոլու հրավերով հաստատված տեխնիկական բնութագրում ներառված չափորոշիչներից որևէ մեկի համար սահմանված պահանջը։ Համաձայն «Գնումների մասին» ՀՀ օրենքի 29-րդ հոդվածի 3-րդ մասի՝ «Պարզաբանում չի տրամադրվում, եթե հարցումը կատարվել է սույն հոդվածով սահմանված ժամկետի խախտմամբ, ինչպես նաև, եթե հարցումը դուրս է հրավերի բովանդակության շրջանակից: Ընդ որում, մասնակիցը գրավոր ծանուցվում է պարզաբանում չտրամադրելու հիմքերի մասին` հարցումը ստանալու օրվան հաջորդող երկու օրացուցային օրվա ընթացքում:»

Հեռախոս՝   (060) 80-80-03/1804    Էլեկոտրանային փոստ՝ hsargsyan@moh.am 

